Мәктәпкә!
Чәчәкләр тотып кулга,

Без чыктык матур юлга.

Һәркем белә, әлбәттә,

Без барабыз мәктәпкә!

Безне котлый әтиләр:

-Бик дәү үстегез!-диләр.

Өйрәтәләр әниләр:
-Әйбәт булыгыз!-диләр.

Дәү әти, дәү әниләр:

-Хәерле юл, хуш! – диләр.
Бари Рәһмәт

Бакча белән хушлашу

Олы бәйрәм бүген бездә,

Зурлар инде күбебез.

Бакча белән хушлашабыз,

Буген соңгы көнебез.

Гел карап торырмын инде

Шушы бакча ягына.

Нигә укытмыйлар икән

Шушы бакчада гына 

Роберт Миңнуллин
Мәктәпкә барасы бар
Туйганчы уйнар идем дә,

Минем шул вакытым тар,

Иртәгә “биш”ле алырга

Мәктәпкә барасы бар.

Киләчәктә Туган илдә

Зур юллар саласы бар.

Ә хәзерге, соңламыйча,

Мәктәпкә барасы бар.

Гәрәй Рәхим

